
Vendim i Këshillit të Mediave të Shkruara të Kosovës ndaj 

ankesës së Vjosa Osmani Sadriu, Presidente e Republikës së 

Kosovës kundër Gazeta Metro, Periskopi, Ekonomia Online dhe 

Gazeta New Born 

 

 

Këshilli i Mediave të Shkruara të Kosovës në mbledhjen e tij 

të mbajtur më 16 dhjetor 2021, shqyrtoi ankesën e dërguar nga  

Vjosa Osmani Sadriu, Presidente e Republikës së Kosovës 

kundër Gazeta Metro, Periskopi, Ekonomia Online dhe Gazeta 

New Born lidhur me publikimin e lajmit me titull “Vjosa Osmani 

premton toka për Manastir të Deçanit, për të siguruar ftesë 

në Samitin Amerikan”, dhe mori këtë 

 

 

 

                      V E N D I M  

  

 

 

 

- Ankesa miratohet për Gazeta Metro, Periskopi dhe 

Gazeta New Born 

- Ankesa nuk miratohet për Ekonomia Online 

 

 

 



 

 

 

 

 

 

 

                     A R S Y E T I M I 

 

 

 

Ankuesja pretendon që media ka publikuar lajm me titullin 

“Vjosa Osmani premton toka për Manastir të Deçanit, për të 

siguruar ftesë në Samitin Amerikan”. Ankesa pretendon se me 

lajmin e publikuar është shkel kapitulli II dhe kapitulli IV 

të Kodit të Mediave.   

 

Lajmi është shkruar në portale të lajmeve dhe objekt i kësaj 

ankese është tekst i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

Miratohet për Gazeta Metro, Periskopi dhe Gazeta New Born. 

Nuk miratohet për Ekonomia Online (e ka botuar reagimin).   

 

Ankuesja me të drejtë pretendon se i është shkelur e drejta 

për të dhënë mendimin e saj në lidhje me shkrimin që është 

botuar, po ashtu kjo lidhet drejtpërdrejt më mos raportimin 

e së vërtetës nga media e parë e më pas edhe nga mediat tjera 

të cilat e kanë riprodukuar lajmin. Mediat nuk kanë paraqitur 

asnjë burim të identifikueshëm në lidhje me pretendimin e 

tyre të paraqitur në titull apo në brendësi të shkrimit. 

Mediat po ashtu nuk kanë kontaktuar me zyrën e Presidentes e 

as me atë personalisht që të marrin qëndrimin e tyre mbi atë 

që ata pretendonin se është e vërtetë. Kodi i Mediave është 

shumë i qartë në lidhje me çështjet që raportohen, sidomos 

për ato të ndjeshme dhe që në dukje të parë mund të duken 

shumë të thjeshta por që në të vërtetë raportimet të tilla 

kanë ndikim negativ në publik. Vetëm Ekonomia Online e ka 

publikuar reagimin e Zyrës së Presidentes, duke e përmbushur 

obligimin karshi raportimit të drejtë. 

 

 

Andaj, KMShK vendos si në dispozitiv.  

 

Këshilli i Mediave të Shkruara të Kosovës 


